
BIEX NEVITAW EKONOMIJA LI TOQTOL

Biex istituzzjoni finanzjarja bhalma huwa bank ikollha storja ta’ success, tehtieg mhux biss
nies esperti fl-ekonomija, fl-accounts jew fl-investimenti, imma li dawn ikollhom ukoll
principji eti¢i. Ma nistghux nirriducu l-ekonomija ghan-numri, charts, statistika, investimenti,
attivita fil-Borza, u l-bqija. Fil-fatt, l-istituzzjonijiet finanzjarji bhalma huma l-banek ma
humiex biss business biex ikun hemm il-qligh, imma ghandhom ukoll vokazzjoni socjali.

Fil-qalba tas-sistema finanzjarja hemm il-bniedem; jekk il-flus jigu gabel il-bniedem, allura 1-
bniedem isir strument fil-logika tal-iskart li kapaci tohloq zbilanc¢i kbar. Kif jghid il-Papa
Frangisku, “il-krizi finanzjarja li ghaddejjin minnha ged tnessina li fl-gheruq taghha hemm
krizi antropologika profonda: i¢-cahda tal-primat tal-bniedem” (Evangelii gaudium, 55).
Ekonomija miftuma mill-etika kapaci tasal li tkun “ekonomija tal-eskluzjoni” jew “ekonomija
li togtol”. Ghalhekk huwa importanti li jkollna ekonomija habiba tal-bniedem, imma biex
nilhqu dan ghandna bzonn irroddu mill-gdid il-primat lill-bniedem fuq 1-ekonomija. L-attivita
finanzjarja tkun soda biss jekk ikollha pedament umanistiku.

Meta nitkellmu fuq etika fil-finanzi tajjeb li nwessghu 1-vizjoni taghna. Inkunu mijopici jekk
nahsbu li b’etika finanzjarja nifhmu biss li wiehed jevita li jinvesti fis-suq tal-armamenti jew
fl-industrija farmacewtika li taghmel hsara lill-hajja umana, jew f’attivita li tkun tnagqqar id-
drittijiet fundamentali tal-bniedem jew li tirrikorri ghal tax havens!

Investiment ikun etiku jekk ukoll jaghti kas tal-ambjent. Attivita finanzjarja li tirrendi gligh
tajjeb imma tkun taghmel hsara lill-ambjent, mhix attivita etikament tajba. L-attenzjoni dwar
il-bidla fil-klima (climate change) ghandha tkun fid-DNA tal-investimenti. Fi Zmien hmistax-
il sena ser ikun hawn mitt miljun persuna jghixu fil-fagar proprju minhabba din il-bidla fil-
klima! Dan l-ahhar 1-Universita ta’ Cambridge giet ikkritikata bl-ahrax ghax ghandha
investimenti kbar fil-fossil fuel, u dan ghax din ix-xorta ta’ investimenti hija inkompatibbli
mal-Ftehim ta’ Parigi dwar il-Klima.

Meta llum geghdin ninawguraw din il-fergha 1-gdida tal-APS, inheggeg biex dan il-bank ma
jarax biss il-profitti imma jkollu I-bniedem bhala ¢-centru tal-hidma tieghu. Nawguralu li
jkompli jinvesti fil-formazzjoni etika tal-impjegati tieghu, jakkumpanja lill-klijenti biex isiru
aktar konxji tal-etika fl-attivita ekonomika u finanzjarja, u filwaqt li joffri skemi ta’
investiment li jkunu environment friendly, iwessa’ l-investimenti li ghandu fir-rigward ta’
energija rinnovabbli.



